
Հ Ի Մ Ն Ա Վ Ո Ր ՈՒ Մ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԼՈՌՈՒ  ԵՎ  ՏԱՎՈՒՇԻ ՄԱՐԶՊԵՏԱՐԱՆՆԵՐԻՆ ԳՈՒՄԱՐ ՀԱՏԿԱՑՆԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ԴԵԿՏԵՄԲԵՐԻ 24-Ի N 1555-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ

1. Անհրաժեշտությունը
Նախագծի ընդունումը պայմանավորված է ՀՀ Լոռու և Տավուշի մարզերի առաջնահերթ լուծում պահանջող մի շարք խնդիրներով:
2. Ընթացիկ իրավիճակը և խնդիրները
Ս/թ մայիսի 04-ին ՀՀ Լոռու և Տավուշի մարզեր կատարած աշխատանքային այցի շրջանակներում ՀՀ վարչապետին ներկայացվեցին առաջնահերթ լուծում պահանջող մի շարք խնդիրներ: 
ՀՀ Լոռու մարզի Թումանյան համայնքի Թումանյան քաղաքի մանկապարտեզի շենքը գտնվում է անմխիթար վիճակում: Մանկապարտեզ հաճախում է շուրջ 60 երեխա: Աշխատանքների իրականացման համար անհրաժեշտ է շուրջ 11.5 մլն դրամ:
ՀՀ Լոռու մարզի Թումանյան համայնքի Թումանյան քաղաքի 3-րդ փողոց Նոր Միկրոշրջան N 4 բազմաբնակարան շենքի տանիքների վերանորոգման համար անհրաժեշտ է 12 մլն դրամ:
ՀՀ Տավուշի մարզի Զորական համայնքի դպրոցը կառուցվել է 1988 թ. և չի վերանորոգվել, գտնվում է անմխիթար վիճակում: 2013թ IV հրատապ ծրագրով 9,6մլն. ՀՀ դրամի կատարվել են դպրոցի տանիքապատման աշխատանքներ: Անհրաժեշտ է կատարել դպրոցի ջեռուցման և  հարդարման աշխատանքներ, կառուցել ջրագծերը, կոյուղագծերը, կաթսայատուն և կատարել բարեկարգման աշխատանքներ: Աշխատանքների իրականացման համար անհրաժեշտ է շուրջ 2,7 մլն դրամ:
ՀՀ Տավուշի Ջուջևան համայնքում անհրաժեշտ է կառուցել 2,7 կմ արտաքին ցանցի խողովակաշար/Դ-50մմ/, 1,5 կմ ներքին ցանց/Դ-25մմ/, կառուցել 5 կապտաժ և տեղադրել 40 հատ ջրաչափ: Աշխատանքների իրականացման համար անհրաժեշտ է շուրջ 8,5 մլն դրամ:




ՀՀ Տավուշի մարզի Ոսկևան համայնքում ասֆալտապատման ենթակա հատվածի երկարությունը կազմոմ է 600,0 գմ, լայնությունը 150գմ հատվածում-5մ, 400,0գմ հատվածում 4մ, 50,0գմ հատվածում-3մ: Վերականգնման հատվածի մակերեսը-2500քմ:  Աշխատանքների իրականացման համար անհրաժեշտ է շուրջ 20 մլն դրամ:


3. Կարգավորման նպատակը և բնույթը

Բնագավառի քաղաքականությունն ՀՀ մարզերում առաջնային լուծում պահանջող հիմնախնդիրների լուծումն է:
4. Նախագծի մշակման գործընթացում ներգրավված ինստիտուտները և անձիք
   Նախագծի մշակումն իրականացվել է ՀՀ տարածքային կառավարման և զարգացման  նախարարության կողմից։
5. Ակնկալվող արդյունքը
ՀՀ Տավուշի և Լոռու մարզերում բարձրացված հիմնախնդիրների լուծում:

Նախագծի ընդունման առնչությամբ ընդունվելիք այլ իրավական ակտերի նախագծերը կամ դրանց ընդունման անհրաժեշտության բացակայության մասին
«Հայաստանի Հանրապետության Լոռու և Տավուշի  մարզպետարաններին գումար հատկացնելու և Հայաստանի Հանրապետության կառավարության 2015 թվականի դեկտեմբերի 24-ի N 1555-Ն որոշման մեջ լրացումներ կատարելու մասին» Հայաստանի Հանրապետության կառավարության որոշման նախագծի ընդունման առնչությամբ այլ իրավական ակտերում  փոփոխություններ և /կամ լրացումներ կատարելու անհրաժեշտություն չկա:

Իրավական ակտն ընդունելու կապակցությամբ պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին
«Հայաստանի Հանրապետության Լոռու և Տավուշի  մարզպետարաններին գումար հատկացնելու և Հայաստանի Հանրապետության կառավարության 2015 թվականի դեկտեմբերի 24-ի N 1555-Ն որոշման մեջ լրացումներ կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ  Հայաստանի Հանրապետության պետական բյուջեում ծախսերի և եկամուտների էական ավելացումներ կամ նվազեցումներ չեն սպասվում:
